
 

 

                    21. september 2018 

 

Inatsisartut suleriaasianni § 37 imm. 1 naapertorlugu matumuuna Naalakkersuisunut apeqqutit 

imaattut saqqummiuppakka: 

Naalakkersuisunut apeqqutit: 

1. Nakorsiarlutik angalasartut kiffartuunneqartarnerat pitsanngorsarniarlugu 

Naalakkersuisut pilersaaruteqalersaanngillat? 

2. Angalatitsiviit Naalakkersuisullu nakorsiarlutik angalasartunut immikkut 

aaqqissuusseqqinnissamik anguniagaqarlutik aaqqissuussissamaarnerlutik? 

3. Nakorsiarlutik angalasut utimut angerlarniaraangamik namminnerlu 

pisuussutiginagu kinguaattoorneq pitillugu aflysertutut unitsinneqaraangamik (naak 

angallanneq suli ingerlagaluartoq) sooq siulliunneqarneq ajorpat angerlamut 

apuunniissaat siunertaralugu? 

4. Angalatitsiviit peqqutaallutik ilaatigut timmisartumut ilaaffissamut akunneq ataaseq 

ikinissamut qaangilaarsimagaangagu ilaasinnaajunnaartitsineq sooq 

peqqissarniartunut /nakorsiarniartunut immikkut aaqqiiviginiarneqanngillat? 

(Inatsisartunut Ilaasortaq, Laura Táunâjik, Siumut) 

 

Tunngavilersuut: 

Nakorsiarlutik angalarniartut qassit nunatsinni nalaannerpaat angalatitsiviit piumasaqaataat 

peqqutaallutik ilaatigut ulloq taanna apuuffissartik eqqorlugu apuussinnaaneq ajortut. 

Assersuutigalugu angalavissami kinguaattoorneq peqqutaalluni ingerlaqqinnissamut ilaaffissaraluaq 

aflysertitsisutut nalunaarutigineqartarpoq. Tamanna nakorsianut assorsuaq kipiluttunartarsimavoq. 

Paasinarluinnartumillu pissutsit equnganerisa ilaatigut napparsimasut eqqortarmagit. Tamanna 

piffissami aggersumi allanngortinneqarluinnartariaqaraluarpoq.  

 

Ilanngullugu nalaanneqarsimasut ilaanni paasisat akuersaaruminaattut ilagaat kujataani imaatigut 

angallanneqarnissaq pillugu kørestolertoq peqqinnissaqarfimmiit ikiorneqarani inuit namminneq 

piumassutsiminnik ikiuineratigut angallatit ikisinnaasimavoq. Paasisat naapertorlugit qallunaat 

nunaannut suliaritikkiartortussaasimasoq. Piffissaq eqqorlugu Narsarsuarmut apuussimanngillat, 

angallammiillu niuniarlugu allatut ajornartumik kinguaattoorneq suli annerulersimalluni. 

Mittarfimmut apuunnermi paasineqarpoq akunneq ataaseq sioqqullugu tunniussisimanngimmat 

ilaasinnaanngitsoq. Nakorsiarnissamut suliaritinnissaraluani annaavaa. Pissutsit tamakku 

akuersaarneqarsinnaanngilluinnarput. Una inummut ataasiakkaamut tunngagaluaq taamaattoq 

ilimagilluinnaqqissaarpara assingusunik misigisaqarsimasut amerlaneroriaannaasut. Taamaattumik 

politikkikkut peqqissarniarlutik angalasut immikkut aaqqissuiffigineqarnissaat 

pitsanngorsaavigineqartariaqarpoq. Pissutsit isigisagut pillugit immikkut allatut 

nassuiaasersuisaqattaartarnigut allanngortittariaqarpagut. Ikiortariaqartummi ikiornissaannut 

pisussaaffimmi politikkikkut sinaakkusiineq ingerlanneqartussaavoq. 

 

Kissaatigaara ullut suliffiusut qulit ingerlaneranni akineqarsinnaajumaarlunga.  



 

 

 


